
watoe kapoedji'än Boedha: „Lam Boe Koan Sie Iem Poh Sat!”

Keizer lekas printah pada Toekang-Gambar nama Gouw To Tjoe, tjepet-tjepet aken ambil gambarnja Poh Sat, njang masieh keliatan terang ada di atas oedara, sebentar lagi Poh Sat terbang semangkin dja'oeh, dan soeda tida boleh terliat, dari atas keliatan ada terbang djatoeh sepotong kertas poetieh njang tertoelis, boeninja begini:



„„Die Seethian” ada tersimpen banjak kitab-kitab njang bergoena, dja'oehnja perdjalanan ada 10,800 pal, Keizer mesti perloe'in soeroe lekas pigi ambil, kaloek bisa datengken itoe kitab-kitab sampe di sini, tentoe sekali banjak goenanja, ija poenja doa boleh terpake boewat melintasken aloes-aloes dan lain-lainnja, kaloek maoe soeroean pigi, mesti pilieh pada orang njang ada ber'agama Boedha, dan njang alim kelakoeannja, baroe nanti bisa sampe di itoe tempat njang soetjie.”




Setelah Keizer membatja itoe soerat, lantas prentah boebarken itoe soembajangan, sembari berkata: „toenggoe doeloe sampe kami soeda soeroe ambil dateng itoe kitab-kitab, baroe ini soembajangan termoela'in lagi, kamoe semoea orang-orang siapa njang maoe trima prentah kami? aken pigi di „Seethian” mengadep Boedha Djie Laij boewat minta ioe kitab-kitab?”

Keizer biljara beloen habis dari samping Hian Tjong madjoe berloentoet sembari berka-

